
URAREN GOGORTASUNA  

Urak dituen mineral-kantitatearen arabera −bereziki magnesio- eta kaltzio-gatzak 

kontuan hartuta− sailka dezakegu ura. Zenbat eta mineral gehiago izan, orduan eta 

gogorragoa da. Zenbait lekutan, eta nagusiki lurzoru motak eraginda, ura gogorragoa da. 

Horrek ondorio batzuk ditu: arazo ugari eragiten ditu etxetresna elektrikoetan eta 

hodietan, etxeko energia-kontsumoa igotzen du, garbitzeko xaboi gehiago erabili behar 

dugu, uretan disolbatuta dauden mineralak hauspeatu egiten dira karea sortuz...  

Uraren gogortasuna aztertzeko, xaboi likidoa erabiltzea da modurik errazena. Ur 

gogorrak apar gutxi sortzen du, ur destilatuak, aldiz, asko. Esperimentu honetan hainbat 

tokitako uraren gogortasuna aztertuko dugu. Horretarako, jarraitu deskribatzen diren 

pausoei.  

Materiala 
Uraren gogortasuna aztertzeko material hau beharko dugu: 

 Hainbat tokitako ur-laginak:  ur destilatua, txorrotako ura, itsasoko ura, botilako 

ura… 

 Saio-hodiak 

 Pipetak 

 Tanta-kontagailua 

 Xaboi likidoa 

Prozedura 

Jarraitu beharreko pausoak hauek dira: 

 Hartu pipetarekin ur-lagin batetik  5mL eta saio-hodian isuri (zenbakitu lagina 

errotuladore batez). 

 Garbitu pipeta ur destilatuarekin era errepikatu ezazu prozesua lagin guztiekin. 

 Tanta-kontagailua erabiliz, gehitu lehenengo saio-hodiari bost tanta xaboi. 

 Estali hatzarekin eta eragin hodiari aparra sortu arte; ez bada aparrik sortzen, 

gehitu xaboi gehiago. Neurtu zenbat segundo behar diren aparra desagertzeko. 

 Errepikatu aurreko bi urratsak gainerako ur-laginekin. Idatzi zenbat xaboi tanta 

gehitu dituzun guztira lagin horretan. Aparrak 30 segundo iraun behar du, 

gutxienez. 

Emaitza 
Laburbildu taula honetan lortutako emaitza: 

 

Ur-lagina Xaboi-tanta kopurua Aparra desagertzeko denbora  

 

Erantzun galderei: 
 Lagin guztietan, xaboi kantitate bera erabili behar izan duzu? Zer adierazten du xaboi 

gehiago behar izateak? 

 

 

 

 Ordenatu erabilitako ur-laginak bigunenetik gogorrenera. Adierazi zeinek duten kaltzio eta 

magnesio gehien. 

 

 

 

 

 Lagin bakoitzaren ostean zergatik uste duzu garbitu behar dela pipeta?  

 


